
自題深山圖

作者：鍾惺　明

本作品收錄於《鍾惺集》

爭日分煙，草木昭晦。

寒吹暄肅，風泉斯籟。

壁岸無階，衡廬若對。

石走波停，緩急時會。

崎嶇抵觸，兩存無礙。

尋梁契集，坦步人外。

誰謂山空？中有嘯咳。

往來非無，滅跡輕靄。

辟彼禽魚，蕞淵之內。

匪莫能圖，恥躬不逮。

〈（以上一首錄自《鍾伯敬先生遺稿》卷一）〉

自題深山圖

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

